
uovo ca passa lo Capitanio nuevo, auza l’attacaglia lassala i ch’è paglia, auza lo crespiello lassalo i ch’è fierro, zi, zi, zitame chisso, ò bene mio ntonato sso collaro hailo pagato, e tra tanto le breccie scennevano dall’airo tiffe, taffe, tuffete, ma non se curano, ca da vascio le lavaie la capo senza sapone, e nce ne dette pe le cegne, e le carcaie de bona manera la coppola ncapo co le ngiurie, che le deciette, che malannaggia li vische vuostre scazzate, vi che no ve scappa quarche vernacchio sbetoperate, sbrammaglia, sbricche, scauza cane, spoglia mpise, scotola vorzille, annetta privase, caccia monnezza, cornute à paletta, canaglia berrettine, zita bona, iessole, verrille, perzò sbraviate, ca site nzarvo lloco ncoppa, ma si scennite cà ve sficcagglio, smafaro, sfecato, sbentro, smatricolo, strippo, spertoso, scatamello, scocozzo, sguarro, scatarozzolo, scosso, taccareo, ntommaco, ntrono, ammatonto, scannatozzolo, abuffo, meno li ture, scervecchio, ammacco li vuessole, scommo de sango, sfraveco la faccie, carfetteio, spacco lo caruso, fruscio de mazze, faccio na ntosa, zollo, sbozzo, scaforcio, schereco, sgongolo, refonno no chechere, no sgrognone, no sciacquadente, no serra poteca, n’annicchio, na pacca, na cresta, no pax teco, no quatto e miezo, na mano mmerza, no ntrona mole, no mascone, no secozzone, no tafaro, e tammurro, no ntommacone, na pollecara, n’abbuffa cornacchie, no spettorone,

no

	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.

